SOALAN NO. : 3

PEMBERITAHUAN PERTANYAAN JAWAB LISAN
DEWAN RAKYAT MESYUARAT KEDUA, PENGGAL KEEMPAT
PARLIMEN KEEMPAT BELAS

PERTANYAAN : JAWAB LISAN

DARIPADA : YB TUAN CHE ALIAS BIN HAMID
[ KEMAMAN ]

TARIKH : 6 DISEMBER 2021 (ISNIN)

SOALAN

Tuan Che Alias Bin Hamid [ Kemaman ] minta MENTERI
PEMBANGUNAN WANITA, KELUARGA DAN MASYARAKAT
menyatakan rancangan Kementerian untuk membantu memenuhi
keperluan khidmat guaman syarie kepada golongan ibu tunggal yang
kurang berkemampuan.

JAWAPAN
Tuan Yang di-Pertua,

Secara umumnya, keperluan khidmat guaman syarie boleh didapati
daripada Jabatan Bantuan Guaman (JBG) berikutan JBG ada
menyediakan perkhidmatan bantuan guaman dalam apa-apa perihal
prosiding mahkamah jenayah, sivil serta syariah kepada warganegara
Malaysia (termasuklah ibu tunggal) yang layak di bawah Akta Bantuan
Guaman 1971.

Selain itu, Kementerian Pembangunan Wanita, Keluarga dan Masyarakat
(KPWKM) melalui Jabatan Pembangunan Wanita (JPW) turut membantu
ibu tunggal melalui penyediaan program-program berbentuk
pemerkasaan pengetahuan terutamanya peningkatan pengetahuan
terhadap undang-undang, pengurusan emosi dan psikologi serta perkara-
perkara berkaitan jenayah yang sering berlaku terhadap wanita. Antara
program yang dilaksanakan adalah seperti berikut:

1. Projek Rintis Pemerkasaan Ibu Waja

a. Dilaksanakan secara rintis di Wilayah Persekutuan Kuala
Lumpur,;

b. Melibatkan 171 orang wanita (ibu tunggal);

c. Bertujuan untuk memberikan pengetahuan, kefahaman dan
panduan kepada peserta berkaitan proses menuntut hak di
mahkamah; dan

d. Diakhir program, peserta diharapkan mampu untuk mewakili diri
sendiri di mahkamah tanpa perlu melantik peguam.

2. Program Legal Clinic
a. Meningkatkan pengetahuan wanita mengenai hak mereka
dalam perundangan; dan
b. Januari 2021 hingga 30 November 2021, sebanyak 140 program
telah dilaksanakan melibatkan 88,462 peserta.

3. Program De’Stress Clinic
a. Program berbentuk pengurusan emosi dan psikologi; dan

b. Januari 2021 hingga 30 November 2021, sebanyak 135 program
telah dilaksanakan melibatkan 140,668 peserta.

Sekian, terima kasih.



SOALAN NO. : 12

PEMBERITAHUAN PERTANYAAN JAWAB LISAN
DEWAN RAKYAT MESYUARAT KEDUA, PENGGAL KEEMPAT
PARLIMEN KEEMPAT BELAS

PERTANYAAN : JAWAB LISAN

DARIPADA : YB PUAN MARIA CHIN BINTI ABDULLAH
[ PETALING JAYA ]

TARIKH ) 6 DISEMBER 2021 (ISNIN)
SOALAN

Puan Maria Chin Binti Abdullah [ Petaling Jaya ] minta MENTERI
PEMBANGUNAN WANITA, KELUARGA DAN MASYARAKAT
menyatakan adakah Kementerian bersedia mempertimbangkan
cadangan untuk menubuhkan biro aduan, tribunal dan institusi bukan
mahkamah untuk mengendalikan dan membuat keputusan bagi aduan
yang melibatkan diskriminasi gender di peringkat daerah, negeri dan
kebangsaan dalam mencegah penindasan dan ketidakadilan yang
dihadapi di tempat kerja awam, swasta, institusi pembelajaran sekolah,
dan dalam masyarakat kita secara amnya.

JAWAPAN
Tuan Yang di-Pertua,

Untuk makluman Ahli Yang Berhormat Petaling Jaya, Kementerian
menyambut baik cadangan untuk menubuhkan mekanisme khusus untuk
mengendalikan isu diskriminasi gender di pelbagai peringkat.
Kementerian ini sentiasa memegang teguh prinsip dalam Perkara 8,
Perlembagaan Persekutuan yang menyatakan bahawa semua orang
adalah sama rata dan berhak mendapat perlindungan yang sama di sisi
undang-undang. Kerajaan juga sentiasa berusaha untuk menghapuskan
sebarang bentuk diskriminasi berasaskan gender terutamanya terhadap
wanita seiring dengan Perkara 8(2), Perlembagaan Persekutuan bagi
merapatkan jurang gender di antara lelaki dan wanita dalam pelbagai
aspek seperti ekonomi, pendidikan dan kepimpinan dan seterusnya
mencapai kesaksamaan gender di Malaysia.

Kementerian pada ketika ini sedang melakukan pembaharuan struktural
melalui penggubalan akta khusus berkenaan gangguan seksual dengan
menubuhkan suatu tribunal sebagai usaha untuk menghapuskan
diskriminasi dan keganasan berasaskan gender. Pemakaian rang
undang-undang ini adalah meluas, tanpa mengira sama ada ianya
berlaku di tempat kerja atau dalam mana-mana sektor. Dalam pada itu,
Kementerian dari masa ke masa turut mengkaji dasar, pelan dan akta
yang berkaitan untuk memperkasakan wanita, dan menolak sebarang
diskriminasi terhadap gender.

Kementerian dengan kerjasama United Nations Development
Programme (UNDP) juga telah selesai melaksanakan kajian untuk
melihat keberkesanan Dasar Wanita Negara yang telah digubal pada
tahun 1989 dan pelan tindakannya untuk memastikan ianya kekal relevan
dan berupaya untuk mengendalikan isu-isu berkaitan wanita di Malaysia.
Susulan daripada ini, satu pelan tindakan baharu akan dibangunkan pada
tahun 2022 bagi menangani isu-isu berkaitan wanita bagi merapatkan
jurang gender di Malaysia seterusnya menghapuskan diskriminasi.

Usaha memperkasa serta mengarusperdana gender dalam agenda
pembangunan negara diteruskan menerusi RMKe-12 yang melakar
strategi untuk meningkatkan penglibatan wanita dalam sektor ekonomi
dan proses membuat keputusan. Agenda pemerkasaan wanita akan terus
menjadi salah satu agenda penting negara yang memerlukan komitmen
tinggi daripada semua pihak dalam memastikan ia selari dengan prinsip
Perlembagaan Persekutuan serta obligasi negara di bawah Konvensyen
Penghapusan Segala Bentuk Diskriminasi Terhadap Wanita (CEDAW)
yang mengangkat dimensi kesaksamaan dan menghapuskan
diskriminasi gender.

Sekian, terima kasih.



SOALAN NO. : 15

PEMBERITAHUAN PERTANYAAN JAWAB LISAN
DEWAN RAKYAT MESYUARAT KEDUA, PENGGAL KEEMPAT
PARLIMEN KEEMPAT BELAS

PERTANYAAN : JAWAB LISAN

DARIPADA : YB TUAN NOOR AMIN BIN AHMAD
[ KANGAR ]

TARIKH : 6 DISEMBER 2021 (ISNIN)

SOALAN

Tuan Noor Amin bin Ahmad [ Kangar ] minta MENTERI
PEMBANGUNAN WANITA, KELUARGA DAN MASYARAKAT
menyatakan berikan perincian unjuran penambahan penerima pelbagai
skim tetap mengikut jenis bantuan di bawah Kementerian dan berapa
unjuran peningkatan kos sepanjang RMKe-12. Secara perbandingan,
berapa pula kos yang perlu dibelanjakan oleh Kementerian sekiranya
mengguna pakai garis kemiskinan yang baru.

JAWAPAN
Tuan Yang di-Pertua,

Kementerian Pembangunan Wanita, Keluarga dan Masyarakat (KPWKM)
melalui Jabatan Kebajikan Masyarakat (JKM) telah menyediakan
pelbagai jenis bantuan kepada kumpulan sasar kementerian. Antara
skim-skim bantuan bulanan yang disediakan adalah Bantuan Kanak-
Kanak, Bantuan Warga Emas (BWE), Elaun Pekerja Orang Kurang
Upaya (EPOKU), Bantuan OKU Tidak Berupaya Bekerja (BTB), Bantuan
Penjagaan OKU Terlantar/Pesakit Kronik Terlantar (BPT), Bantuan Am
dan Bantuan Anak Pelihara (BAP).

Berdasarkan unjuran statistik JKM sehingga Disember 2021, jumlah
penerima bagi skim bantuan persekutuan dijangka sebanyak 422,283
penerima dengan perbelanjaan adalah sebanyak RM2.2 bilion. Pada
masa ini, JKM mengguna pakai nilai PGK 2016 iaitu pendapatan isi rumah
RM980 dan ke bawah sebagai syarat asas kelayakan permohonan
bantuan kebajikan. Skim bantuan yang mengguna pakai PGK sebagai
syarat asas adalah Bantuan Kanak-Kanak, Bantuan Warga Emas,
Bantuan OKU Tidak Bekerja dan Bantuan Am Persekutuan.

Tuan Yang di-Pertua,

Berdasarkan pembentangan Belanjawan 2022 pada 29 Oktober 2021,
had PGK telah ditetapkan iaitu mengguna pakai nilai PGK Makanan
2019 (RM1,169) sebagai kriteria asas bagi kelayakan skim bantuan
kebajikan mulai tahun 2022. Perubahan dari kenaikan PGK daripada
RM980 kepada RM1,169, dianggarkan akan berlaku peningkatan kes dan
jumlah peruntukan pada kadar 5% setahun. Ini akan menjadikan jumlah
penerima bantuan pada tahun 2022 dianggarkan meningkat kepada
445,000 penerima dengan peruntukan sebanyak RM2.4 bilion setahun,
jaitu peningkatan 200 juta berbanding tahun 2021 atau 12 bilion untuk
lima (5) tahun RMKe-12.

Tuan Yang di-Pertua,

Kelulusan bantuan JKM tidak semestinya berpandukan kepada perkiraan
PGK semata-mata. Beberapa aspek lain turut diambil kira dalam menentu
dan membuat penilaian kelayakan seseorang itu mendapat bantuan JKM.
Antaranya adalah dari aspek sokongan sosial keluarga secara
menyeluruh seperti tanggungan keluarga, masalah kesihatan yang
kronik, keperluan penjagaan yang rapi, psikososial dan sebagainya.

Sekian, terima kasih.



SOALAN NO. : 22

PEMBERITAHUAN PERTANYAAN JAWAB LISAN
DEWAN RAKYAT MESYUARAT KEDUA, PENGGAL KEEMPAT
PARLIMEN KEEMPAT BELAS

PERTANYAAN : JAWAB LISAN

DARIPADA : YB PUAN RUBIAH BINTI HAJI WANG
[ KOTA SAMARAHAN ]

TARIKH ) 6 DISEMBER 2021 (ISNIN)

SOALAN

Puan Rubiah Binti Haji Wang [ Kota Samarahan | minta MENTERI
PEMBANGUNAN WANITA, KELUARGA DAN MASYARAKAT
menyatakan usaha terkini daripada pihak Kementerian dalam
membangunkan ekonomi ibu tunggal khususnya yang berada di luar
bandar dan pedalaman.

JAWAPAN

Tuan Yang di-Pertua,

Kementerian amat prihatin dan komited untuk menjaga kebajikan wanita
terutamanya wanita B40 termasuklah mereka yang bergelar ibu tunggal.
Kementerian Pembangunan Wanita, Keluarga dan Masyarakat (KPWKM)
telah menyediakan pelbagai program pembangunan Kkapasiti dan
penjanaan pendapatan bagi meningkatkan ekonomi wanita. Antaranya
adalah seperti berikut:

1.

Program Wanita Bangkit (Program yang menyediakan peluang
pekerjaan dan penjanaan pendapatan)

Sasaran : 2,000 orang

Pencapaian : 5,132 peserta wanita telah mendapat
(sehingga 30 pekerjaan

November 2021)

Program Bantuan MyKasih Kapital:

Pencapaian : 2,869 peserta wanita telah
(sehingga 30 menjalankan perniagaan
November 2021)

Kolaborasi Strategik JPW dengan pelbagai pihak seperti
TalentCorp dan PERKESO (menyediakan peluang pekerjaan
kepada wanita)

a. Program Karnival Kerjaya dan Usahawan Wanita:

Jumlah program telah dilaksanakan : 15 program
Jumlah majikan yang terlibat : 217 majikan
Jumlah pekerjaan yang ditawarkan : 19,113 tawaran

Jumlah peserta berjaya mendapatkan pekerjaan: 506 wanita
b. Jumlah wanita yang berjaya kembali bekerja di bawah program
yang dianjurkan oleh PERKESO: 183,463 orang wanita

4. Industri Penjagaan Postnatal (Ibu Selepas Bersalin)

a. Program Penjagaan |bu Selepas Bersalin Mamacare ialah
program penjagaan ibu selepas bersalin tradisional melayu yang
dipermodenkan.

b. Jumlah Pengamal Mamacare yang telah dilatih: 1,431 orang

5. Kursus Asuhan dan Didikan Awal Kanak-kanak PERMATA. Pada
tahun 2020, seramai 180 orang peserta telah mengikuti kursus

secara PERCUMA tersebut dan program ini turut diadakan pada
tahun 2021.

6. Kolaborasi Strategik bersama Kementerian Pembangunan
Usahawan dan Koperasi (MEDAC). JPW telah melaksanakan
program penjanaan pendapatan wanita melalui keusahawanan
menerusi program kolaborasi strategik KPWKM dan MEDAC seperti
ketetapan berikut:

a. TEKUN: Program Bantuan Pembiayaan Berkelompok
TemanNita - 793 peserta telah menerima pembiayaan

b. Perbadanan Nasional (PNS): Sebuah program keusahawanan
berkonsepkan Francais - 214 peserta mengikuti Program
SWEET

c. INSKEN: Program INSKEN Bumiputera Business Coaching
(IBBC) - 3,418 permohonan telah diterima.

7. 2 Years Exit Programme (YEP)

a. JKM melalui Pelan Transformasi JKM telah memberi fokus dan
penekanan kepada usaha ke arah pendayaupayaan klien
khususnya penerima bantuan melalui pelaksanaan productive
welfare dan program “2 Years Exit Programme” dibangunkan.

b. Jumlah peserta program 2 YEP: 214 orang

8. Bantuan Khas Ibu Tunggal (BKIT)
a. Inisiatif PENJANA pada tahun 2020
b. Jumlah penerima : 150,000 orang ibu tunggal
c. Jumlah bantuan :RM300.00 (seorang-bantuan secara one-off)

Sekian, terima kasih.



